DOKUMENTI KONSULTATIV
1. Për projektligjin “Për disa shtesa dhe ndryshime në ligjin nr. 37, datë 30.03.2017 “Kodi i Drejtësisë Penale për të Mitur””.

	Ministria e Drejtësisë, në kuadër të procesit të konsultimit  për projektligjin “Për disa shtesa dhe ndryshime në ligjin nr. 37, datë 30.03.2017 “Kodi i Drejtësisë Penale për të Mitur”” mirëpret sugjerimet nga qytetarët, ekspertë të fushës, të gjitha institucionet e interesuara, organizata jofitimprurëse, lidhur me ndërhyrjet e synuara në ligjin nr. 37, datë 30.03.2017 “Kodi i Drejtësisë Penale për të Mitur”.



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga 5.1.2026.



Si të përgjigjeni:
	Kontributet në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara nëpërmjet postës elektronike drejtuar Ministrisë së Drejtësisë, me anë të regjistrit elektronik në adresën http://www.konsultimipublik.gov.al, në adresën postare të Ministrisë së Drejtësisë “Bulevardi “Zogu I-rë”, Tiranë”, si dhe në adresën e emailit të koordinatorit për konsultimin publik Greis.Como@drejtesia.gov.al.



Kontakti:
	Greis Çomo, Koordinatore për konsultimin publik në Ministri: Greis.Como@drejtesia.gov.al



Datat dhe vendet e takimeve publike:
	E-Konsultimi: në portalin “Rregjistri Elektronik për Njoftimet dhe Konsultimet Publike” 20 ditë pune, duke filluar nga data 5.1.2026.     



Sfondi i propozimit legjislativ
	Nisma për ndryshimin dhe plotësimin e kuadrit ligjor është ndërmarrë në kuadër të procesit të përafrimit të legjislacionit të brendshëm me standardet e Bashkimit Evropian në fushën e të drejtave procedurale në procesin penal, mbrojtjes së të miturve, garantimit të aksesit në drejtësi, mbrojtjes së viktimave të krimit, luftës kundër trafikimit të qenieve njerëzore, abuzimit dhe shfrytëzimit seksual të fëmijëve, urdhrave të mbrojtjes, mbrojtjes së të dhënave në fushën penale, si dhe parandalimit dhe luftimit të dhunës ndaj grave dhe dhunës në familje. 
Konkretisht ky projektligj synon përafrimin me aktet e mëposhtme:
Direktiva 2016/800/BE, e Parlamentit Evropian dhe e Këshillit, e datës 11 maj 2016, mbi garancitë procedurale për fëmijët që janë të dyshuar ose të pandehur në procedime penale;
Direktiva 2010/64/BE, e Parlamentit Evropian dhe e Këshillit, e datës 20 tetor 2010, mbi të drejtën për përkthim në procedimet penale;
Direktiva 2013/48/BE, e Parlamentit Evropian dhe e Këshillit, e datës 22 tetor 2013, mbi të drejtën për të pasur një avokat në procedime penale dhe në procedurat e urdhrit evropian të arrestimit, si dhe mbi të drejtën për të njoftuar një palë të tretë gjatë privimit nga liria dhe për të komunikuar me palë të treta dhe me autoritetet konsullore gjatë privimit nga liria;
Direktiva 2012/13/BE e Parlamentit Evropian dhe e Këshillit, e datës 22 maj 2013, mbi të drejtën e informitmit në procedime penale;
Direktiva 2016/343/BE, e Parlamentit Evropian dhe e Këshillit, e datës 9 mars 2016, për forcimin e disa aspekteve të parimit të pafajësisë dhe të së drejtës për të qenë prezent në gjykim në procedimet penale
Direktiva 2016/1919/BE, e Parlamentit Evropian dhe e Këshillit, e datës 26 tetor 2016, për ndihmën juridike për të dyshuarit dhe të pandehurit në procedimet penale, si dhe për personat e kërkuar në procedurat e urdhrit evropian të arrestimit.
Direktiva 2012/29/BE, e Parlamentit Evropian dhe e Këshillit, e datës 25 tetor 2012, për vendosjen e standardeve minimale mbi të drejtat, mbështetjen dhe mbrojtjen e viktimave të krimit, si dhe për zëvendësimin e Vendimit Kuadër të Këshillit 2001/220/JHA.
Direktiva 2011/93/BE, e Parlamentit Evropian dhe e Këshillit, e datës 13 dhjetor 2011, për luftimin e abuzimit seksual dhe shfrytëzimit seksual të fëmijëve dhe të pornografisë me fëmijë, si dhe për zëvendësimin e Vendimit Kuadër të Këshillit 2004/68/JHA.
Direktiva 2011/36/BE, e Parlamentit Evropian dhe e Këshillit e 5 prillit 2011 për parandalimin dhe luftimin e trafikimit të qenieve njerëzore dhe mbrojtjen e viktimave të tij, dhe që zëvendëson Vendimin Kuadër të Këshillit 2002/629/JHA
Direktiva 2011/99/BE, e Parlamentit Europian dhe e Këshillit, e datës 13 dhjetor 2011, mbi urdhrin evropian të mbrojtjes
Direktiva 2016/680/BE, e Parlamentit Europian dhe e Këshillit, e datës 27 prill 2016, për mbrojtjen e personave fizikë në lidhje me përpunimin e të dhënave personale nga autoritetet kompetente për qëllimet e parandalimit, hetimit, zbulimit ose ndjekjes së veprave penale ose ekzekutimit të dënimeve penale, dhe për lëvizjen e lirë të të dhënave të tilla, dhe për shfuqizimin e Vendimit Kuadër të Këshillit 2008/977/JHA.
Direktiva 2024/1385/BE, e Parlamentit Europian dhe e Këshillit, e datës 14 maj 2024, për luftën e dhunës ndaj grave dhe dhunës në familje.
Grupet e prekura: Ky projektligj prek kryesisht të miturit që janë të përfshirë në procedurat penale, si dhe të gjithë aktorët e sistemit të drejtësisë penale që merren me çështjet e të miturve. Gjithashtu, projektligij ndikon në nivelin më të gjerë, duke kontribuar në edukimin dhe ndërgjegjësimin e shoqërisë për trajtimin e të miturve në sistemin e drejtësisë penale dhe për nevojën e mbrojtjes së të drejtave të tyre, duke përfshirë shoqatat dhe organizatat joqeveritare që punojnë për mbrojtjen e fëmijëve.



Propozimet
	[bookmark: _Hlk148085050]Ky projektligj ka për qëllim përmirësimin dhe përafrimin e legjislacionit shqiptar me standardet dhe aktet e Bashkimit Evropian, me qëllim krijimin e një sistemi të drejtësisë penale që respekton të drejtat e të miturve. Objektivi kryesor është përshtatja e legjislacionit të brendshëm me kërkesat e BE-së në fushën e drejtësisë për të miturit, duke siguruar mbrojtjen e të drejtave të tyre gjatë procedurave penale dhe pas përfundimit të procesit. Ky projektligj fokusohet në disa aspekte thelbësore të trajtimit të të miturve në sistemin e drejtësisë penale:
· Sigurimi i kushteve të veçanta për mbrojtjen e të miturve, përfshirë mundësinë e regjistrimit audioviziv të pyetjeve dhe një qasje të ndjeshme ndaj nevojave të të miturve.
· Mbrojtja juridike e të miturve duke theksuar ofrimin e mbrojtjes juridike falas dhe mundësitë e trajtimit të veçantë për të miturit, përfshirë ndihmën dhe mbështetje sociale gjatë dhe pas procedurave penale.
· Trajtimi i të miturve të privuar nga liria në kushte që favorizojnë rehabilitimin e tyre dhe riintegrimin në shoqëri, me fokus në arsim dhe zhvillimin e aftësive profesionale.
Në kuadër të integrimit të Shqipërisë në Bashkimin Evropian, ky projektligj përfshin masa që ndihmojnë në përmbushjen e angazhimeve të vendit për përmirësimin e mbrojtjes së të miturve, duke u përshtatur me kërkesat e acquis communautaire të BE-së, veçanërisht në lidhje me të drejtat e njeriut dhe trajtimin e të miturve në sistemin e drejtësisë penale.
Përmes këtij ligji synohet përmirësimi i kushteve dhe procedurave për të miturit duke u siguruar se ata trajtohen me ndjeshmëri dhe respekt për dinjitetin e tyre; përmirësimi i formimit të aktorëve të drejtësisë duke rritur trajnimin dhe aftësitë e profesionistëve që punojnë me të mitur: krijimi i masave për ruajtjen e konfidencialitetit dhe sigurimin e privatësisë gjatë gjithë procedurave penale.
Objektivat kryesore që synohen të arrihen:
• Përmirësimi i mbrojtjes së të miturve në sistemin e drejtësisë penale: Krijimi i kushteve të duhura për trajtimin e të miturve, duke siguruar që të drejtat e tyre të respektohen gjatë gjithë procedurës penale;
• Rritja e aftësive profesionale të aktorëve të drejtësisë: Sigurimi i trajnimit të specializuar dhe të vazhdueshëm për profesionistët që merren me çështje që përfshijnë të mitur, si gjyqtarë, prokurorë, oficerë të policisë gjyqësore dhe mbrojtës;
• Sigurimi i mbrojtjes së privatësisë dhe sigurisë së informacionit të të miturve: Përcaktimi i masave për ruajtjen e të dhënave personale dhe konfidencialitetin e informacionit që lidhet me të miturit gjatë procedurës penale;
• Sigurimi i një procesi të drejtë dhe të shpejtë: Përmirësimi i efikasitetit të procesit të drejtësisë për të miturit, me synim që ata të trajtohen me drejtësi, dhe të kenë mundësinë të përfitojnë nga mbrojtja e plotë e të drejtave të tyre.

	



Pyetjet
	Çështjet kryesore që mendojmë se duhet të diskutohen lidhur me këtë nismë janë:
· [bookmark: _GoBack]A është e mjaftueshme mbrojtja e privatësisë dhe siguria e informacionit për të miturit gjatë procesit gjyqësor dhe ndihmës juridike?
· A konsideroni se përdorimi i teknologjisë për regjistrimin audioviziv të marrjes në pyetje dhe përdorimin e mjeteve të tjera të komunikimit për të miturit është një hap i duhur për të mbrojtur të drejtat e të miturve në procesin penal?
· A ka elementë të tjerë që duhet të përfshihen në projektligj?




